
[bookmark: _Toc224231814]НЭГ. ЕРӨНХИЙ ЗҮЙЛ
Банкны тухай хуульд нэмэлт, өөрчлөлт оруулах тухай хуулийн төслийн зүйл, заалтад тодорхой шалгуур үзүүлэлтийн дагуу дүн шинжилгээ хийх, үр нөлөөг тооцох, давхардал, хийдэл, зөрчил байгаа эсэхийг тогтоох, арилгах, хуулийн зүйл, заалтыг ойлгомжтой, хэрэгжих боломжтой байдлаар боловсруулах, улмаар хуулийн төслийн чанарыг сайжруулахад тус үнэлгээний ажлын зорилго оршино.
Банкны тухай хуульд нэмэлт, өөрчлөлт оруулах тухай хуулийн төслийн /цаашид “хуулийн төсөл” гэх/ үр нөлөөний үнэлгээг Засгийн газрын 2016 оны 59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг үнэлэх тооцох аргачлал”-д заасны дагуу дараах үе шаттайгаар гүйцэтгэлээ.
1. Шалгуур үзүүлэлтийг сонгох;
2. Хуулийн төслөөс үр нөлөө тооцох хэсгээ тогтоох;
3. Урьдчилан сонгосон шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.
Хуулийн төслийн үр нөлөөг үнэлэхдээ үндсэн 5 шалгуур үзүүлэлтийн хүрээнд тэдгээрийг шалгах хэрэгслийг ашиглан хуулийн төслийн зохицуулалт нь уг хуулийн төслийг боловсруулах болсон үндэслэл, хэрэгцээ шаардлага, хуулийн төслийн зорилгод нийцсэн эсэх, зорилгод хүрэх боломжтой байдлаар тусгагдсан эсэх, хуулийн төсөл нь ойлгомжтой, зүйл, заалт нь өөр хоорондоо болон бусад хүчин төгөлдөр хууль тогтоомжтой нийцсэн эсэхийг дүгнэж, тэдгээрийн үр дүнд үндэслэн анхаарах асуудлын талаар хууль санаачлагчид зөвлөмж өгсөн.
Тус үнэлгээгээр Банкны тухай хуульд нэмэлт, өөрчлөлт оруулах тухай хуулийн төсөл батлагдаж банкны салбарын хууль тогтоомжийг олон улсын зарчим, туршлагад нийцүүлэх, банкуудын хувь эзэмшлийн төвлөрлийг бууруулах нөхцөлийг бүрдүүлснээр банк дахь олон нийтийн оролцоо, хяналтыг нэмэгдүүлэх, хууль тогтоомжийн зохицуулалтыг практик, сайн туршлагатай нийцтэй байдлаар өөрчлөх, салбарын зохицуулагч байгууллагын чиг үүргийг тодорхой болгох, банкны засаглал, үйл ажиллагааг сайжруулах замаар банкны салбарын тогтвортой байдлыг хангах эрх зүйн орчныг бүрдүүлж чадах эсэхэд хариулт өгнө.
[bookmark: _Toc224231815]ХОЁР. ШАЛГУУР ҮЗҮҮЛЭЛТИЙГ СОНГОСОН
БАЙДАЛ, ҮНДЭСЛЭЛ
Тус үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан, аргачлалд дурдсан 6 шалгуур үзүүлэлтээс 5 шалгуур үзүүлэлтийг сонголоо. Үүнд:
1. Зорилгод хүрэх байдал;
2. Практикт хэрэгжих боломж;
3. Ойлгомжтой байдал;
4. Хүлээн зөвшөөрөгдөх байдал;
5. Харилцан уялдаа зэрэг болно.
“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн зорилго нь үзэл баримтлалд тусгасан хуулийн төслийг боловсруулах болсон үндэслэл, шаардлагад нийцсэн эсэх, нийтийн эрх ашиг, банкны харилцагч, хадгаламж эзэмшигчийн ашиг сонирхлыг хамгаалах, банкны салбарын тогтвортой байдлыг бэхжүүлэх, банкны засаглалыг сайжруулах, гадаадын хөрөнгө оруулалт татах хүрээнд банкны хувьцаа эзэмшлийн төвлөрөл, нөлөө бүхий хувьцаа эзэмшигч, хил дамнасан банк, холбогдох этгээдийн зохицуулалтад өөрчлөлт оруулах шаардлагыг харгалзан хуулийн төслийн  зохицуулалт, арга хэмжээ нь хуулийн төслийн зорилгод хүрэх боломжтой эсэхийг  үнэллээ. Энэ үнэлгээг хийхийн тулд хуулийн төслийн үзэл баримтлалтай танилцаж, хуулийн төсөл боловсруулах болсон үндэслэл, шаардлага, хуулийн төслийн зорилго болон зорилгод хүрэхэд чиглэгдсэн, мөн түүнийг тодорхой илэрхийлж чадахуйц арга хэмжээ, зохицуулалтыг сонгож авав.
“Практикт хэрэгжих боломж” гэсэн шалгуур үзүүлэлтийн хүрээнд хуулийн төслийн зохицуулалтыг дагаж мөрдөх буюу хэрэгжүүлэх боломж байгаа эсэх, мөн хэрэгжүүлэх субъект, байгууллага нь хэн байх зэргээр энэхүү хуулийн төсөл нь хэрэгжүүлэх боломж, бололцоо байгаа эсэхийг судлах, урьдчилан үнэлэх зорилгоор энэхүү шалгуурыг сонгож авлаа.
“Ойлгомжтой байдал” гэсэн шалгуур үзүүлэлтийн хүрээнд хуулийн төслийн зохицуулалт, түүнийг хэрэглэх, хэрэгжүүлэх субъектүүдийн хувьд ойлгомжтой, логик дараалалтай эсэх, бусад зохицуулалттай нийцтэй эсэх, зохицол, давхцал байгаа эсэхийг шалгах үүднээс холбогдох этгээдээс санал авах, хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах байдлаар үнэлгээг хийхээр сонголоо.
“Хүлээн зөвшөөрөгдөх байдал” гэсэн шалгуур үзүүлэлтийн хүрээнд хуулийн төслөөр үүрэг хүлээлгэсэн, шинэ бүтэц, чиг үүрэг нэмсэн зохицуулалтад шууд хамаарах этгээд хуулийн төслийн зохицуулалтыг хүлээн зөвшөөрөх эсэхийг шалгахын тулд сонгосон болно.
“Харилцан уялдаа” гэсэн шалгуур үзүүлэлтийн хүрээнд хуулийн төслийг бүхэлд нь Монгол улсын Үндсэн хууль, Монгол улсын Олон улсын гэрээ, холбогдох бусад хуульд нийцсэн эсэхийг “Хууль тогтоомжийн үр нөлөөг үнэлэх аргачлал”-д заасан асуултад хариулах байдлаар үр нөлөөний үнэлгээг хийхээр сонгов.
[bookmark: _Toc224231816]ГУРАВ. ХУУЛИЙН ТӨСЛӨӨС ҮР НӨЛӨӨГ 
ҮНЭЛЭХ ХЭСГИЙГ ТОГТООСОН БАЙДАЛ
[bookmark: _Toc224231817]1. Зорилгод хүрэх байдал
Энэ шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлага, хуулийн төслийн зорилгод хуулийн төслийн зохицуулалт нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж, хуулийн төслийн зорилго нь хуулийн төсөл боловсруулах үндэслэл, хэрэгцээ шаардлагад нийцсэн эсэхийг шалгах, хуулийн төслийн зорилгыг хангахад чиглэсэн зохицуулалтыг хуулийн төслийн зорилготой харьцуулах байдлаар дүн шинжилгээ хийв.
Манай улсын санхүүгийн салбарт банкны салбар үнэмлэхүй хувийг эзэлдгийн хувьд нийт эдийн засагт үзүүлэх нөлөөлөл ихтэй. Банкны тухай хуульд 2021 онд орсон нэмэлт, өөрчлөлтийн дагуу банкны салбарт олон нийтийн оролцоо хяналтыг бий болгох, банкны засаглалыг сайжруулах хүрээнд хувьцаат компани хэлбэрээр өөрчлөн байгуулах, тайлагналыг ил тод болгох, хувьцаа эзэмшлийн төвлөрлийг бууруулж нэг этгээд дангаар болон холбогдох этгээдийн хамт эзэмших хувьцааны хэмжээг 20 хувиас дээшгүй байх шаардлагыг тусгасан.  Дээрх шаардлагыг хуулиар тогтоосон хугацаанд буюу 2026 оны 12 дугаар сарын 31-ний өдрийн дотор хангахгүй тохиолдолд банкны хувьцаа эзэмшигчийн хуульд заасан эрхүүдийг түдгэлзүүлэхээс гадна Банкны тухай хуулийн 36 дугаар зүйлийн 36.1 дэх хэсэгт заасан шаардлагыг хангаагүй хэсгийг өөрийн хөрөнгөөс хасаж тооцох болон хууль тогтоомжид заасан бусад албадлагын арга хэмжээг авахаар хуульчилсан бөгөөд албадлагын арга хэмжээг 2026 оны 12 дугаар сарын 31-ний өдрөөс авч эхлэх үндэслэл үүсэхээр байна.
Улсын Их Хурлаас 2021 оны 01 дүгээр сарын 29-ний өдөр баталсан Банкны тухай хуульд нэмэлт, өөрчлөлт оруулах тухай хууль, тус хуулийг дагаж мөрдөх журмын тухай хуулиар системд нөлөө бүхий банкуудыг нээлттэй хувьцаат компани хэлбэрээр өөрчлөн байгуулах шаардлагын дагуу Хаан, Худалдаа хөгжлийн, Голомт, Хас, Төрийн банкуудаас анх удаагаа хувьцаагаа олон нийтэд санал болгон, хөрөнгийн зах зээл дээр гаргасан. 
Хувь эзэмшлийн төвлөрлийг бууруулах зохицуулалт гадаад, дотоодын хүчин зүйлсээс шалтгаалан хэрэгжих боломж хязгаарлагдмал байсныг харгалзан 2021 оны Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд 2024 оны 06 дугаар сарын 05-ны өдөр өөрчлөлт оруулж, тус шаардлагыг мөрдүүлж эхлэх хугацаа 2023 оны 12 дугаар сарын 31-ний өдрийн дотор байсныг 2026 оны 12 дугаар сарын 31-ний өдрийн дотор болгож сунгасан. 
Хуулийн хугацааг ийнхүү сунгасан ч гадаад, дотоодын хөрөнгө оруулагчдын өнөөгийн эрэлт, хөрөнгийн зах зээлийн нөхцөл байдал, хөрвөх чадвар зэргээс хамаарч хувьцаа эзэмшлийн төвлөрлийг бууруулах талаар хуулийн хүрээнд нэмэлт арга хэмжээ авах шаардлага хэвээр байгааг Монголбанк, олон улсын байгууллагууд, хөндлөнгийн мэргэжлийн зөвлөх байгууллагууд онцолжээ.
Түүнчлэн олон улсад идэвхитэй үйл ажиллагаа эрхэлдэг банкууд Монгол Улсад салбар, охин компаниа байгуулах сонирхлоо илэрхийлээд байна. Гадаадын банкуудыг дотоодод үйл ажиллагаа явуулахыг зөвшөөрөх, үйл ажиллагаа явуулах хэлбэр, хэм хэмжээ болон бусад холбогдох хуулийн зохицуулалтыг тодорхой болгох нь банкны салбарын цаашдын хөгжилд чухал хувь нэмэр оруулж, банкны салбарын өрсөлдөөнийг нэмэгдүүлэх ач холбогдолтой.
Иймд банкуудын хувь эзэмшлийн төвлөрлийг бууруулах, гадаад, дотоодын хөрөнгө оруулагчдыг татах, хил дамнасан банкны үйлчилгээ эрхлэх нөхцөлийг бүрдүүлэх, улмаар банкуудын эрсдэл даах чадварыг нэмэгдүүлэх, зохистой засаглалын орчныг сайжруулах зорилгоор Банкны тухай хуульд нэмэлт, өөрчлөлт оруулах тухай хуулийн төслийг боловсруулсан байна.
БАНКНЫ ТУХАЙ ХУУЛЬ 	/2010 оны шинэчилсэн найруулга/
НЭГДҮГЭЭР БҮЛЭГ: НИЙТЛЭГ ҮНДЭСЛЭЛ
3 дугаар зүйл. Хуулийн нэр томьёоны тодорхойлолт
“3.1.21.“гадаадын банк” гэж нийт гаргасан хувьцаа, хувьцаанд хамаарах үнэт цаасных нь 50-иас дээш хувийг гадаад улсад бүртгэлтэй банк эзэмшдэг энэ хуулийн 3.1.1-т заасан хуулийн этгээдийг.” гэж нэмэх

Дээрх зорилгыг харгалзан Хуулийн төслийн зохицуулалт нь хуулийн төслийн зорилгыг хангахад чиглэсэн эсэхийг үнэлэх үүднээс хуулийн төслийн зорилгод хүрэхэд чиглэсэн дараах зохицуулалтын үр нөлөөг үнэлэхээр сонголоо.ТАВДУГААР БҮЛЭГ: БАНКНЫ ХӨРӨНГӨ, ХЯНАЛТ ШАЛГАЛТ
36 дугаар зүйл.Банкны хувьцааг эзэмших зөвшөөрөл олгох
“36.1.Банкны эцсийн өмчлөгч дангаар, эсхүл холбогдох этгээдийн хамт эзэмших банкны хувьцаа, хувьцаанд хамаарах үнэт цаасны хэмжээ нь системийн нөлөө бүхий банк бол нийт гаргасан хувьцааны 34 хувиас, бусад банканд нийт гаргасан хувьцааны 51 хувиас тус тус хэтрэхгүй байна.” гэж өөрчлөн найруулах
БАНКНЫ ТУХАЙ ХУУЛЬ /2010 оны шинэчилсэн найруулга/
НЭГДҮГЭЭР БҮЛЭГ: НИЙТЛЭГ ҮНДЭСЛЭЛ
3 дугаар зүйл. Хуулийн нэр томьёоны тодорхойлолт
“3.1.21.“гадаадын банк” гэж нийт гаргасан хувьцаа, хувьцаанд хамаарах үнэт цаасных нь 50-иас дээш хувийг гадаад улсад бүртгэлтэй банк эзэмшдэг энэ хуулийн 3.1.1-т заасан хуулийн этгээдийг.” гэж нэмэх

“27.6.Монголбанк гадаад улсын банкны салбар байгуулах зөвшөөрлийг дараах үндэслэлээр хүчингүй болгоно: 
 	27.6.1.салбарын үйл ажиллагааг зогсоох тухай эрх бүхий этгээд шийдвэр гарсан;  
Тайлбар: Эрх бүхий этгээд гэдэгт шүүх, гадаад улсын санхүүгийн хянан зохицуулах байгууллага, гадаад улсын банкны салбарын удирдлагыг ойлгоно. 
27.6.2.салбарыг байгуулсан гадаад улсын банкны компанийн хэвийн үйл ажиллагаа, төлбөрийн чадвар алдагдсан, эсхүл алдагдах гарцаагүй нөхцөл байдал үүссэн;  
27.6.3.салбар байгуулах зөвшөөрөл авахдаа хуурамч бичиг баримт бүрдүүлсэн нь тухайн салбар, нэгжийг бүртгүүлснээс хойш илэрсэн;  
27.6.4.энэ хуулийн 19.1.6-д заасан шаардлагыг хангахгүй болсон.гэж нэмэх
ГУРАВДУГААР БҮЛЭГ: БАНК БАЙГУУЛАХ, БАНКИЙГ ӨӨРЧЛӨН БАЙГУУЛАХ
22 дугаар зүйл.Банкны нэгж байгуулах, үйл ажиллагаанд хяналт тавих
“22.4.Монголбанк нь гадаадын банк, гадаад улсын банкны салбар, төлөөлөгчийн газрын талаар дараах бүрэн эрхийг хэрэгжүүлнэ:
	22.4.1.банк, санхүүгийн тогтвортой байдлыг хангах, холбогдох хууль тогтоомжийг хэрэгжүүлэх зорилгоор өөрийн хөрөнгө, хөрвөх чадвар, төвлөрлийн эрсдэл, активын чанар, засаглалын болон бусад шаардлага тогтоох;
	22.4.2.хяналт шалгалт, албадлагын арга хэмжээг гадаад улсын банк, санхүүгийн хянан зохицуулагч байгууллагатай хийсэн харилцан ойлголцлын санамж бичиг, эсхүл хамтран ажиллах гэрээний дагуу хэрэгжүүлэх;
	22.4.3.энэ хуулийн 43, 48 дугаар зүйлд заасан хяналт шалгалтын арга хэмжээ авах;
22.4.4.аливаа гадаадын банк, гадаад улсын банкны салбарын активын хэмжээ нь банкны тогтолцооны нийт актив, эсхүл банкны тогтолцооны нийт өөрийн хөрөнгийн 33 хувиас дээш болсон тохиолдолд Монголбанк зохистой харьцааны тусгай шалгуур үзүүлэлт тогтоох.” гэж өөрчлөн найруулах



[bookmark: _Toc224231818]
2. Практикт хэрэгжих боломж
Энэ шалгуур үзүүлэлтийн хүрээнд хуулийн төслийн зохицуулалт нь практикт хэрэгжих боломж байна уу гэдгийг үнэлэх үүднээс хуулийн төслөөр шинээр бий болгож байгаа чиг үүрэг, эрх хэмжээ, бүрэн эрхийг хэрэгжүүлэхтэй холбоотой дараах зохицуулалтыг сонгож авлаа.НЭГДҮГЭЭР БҮЛЭГ: НИЙТЛЭГ ҮНДЭСЛЭЛ
3 дугаар зүйл.Хуулийн нэр томьёоны тодорхойлолт
“3.1.12.“банкны нөлөө бүхий хувьцаа эзэмшигч” гэж банкны хувьцааны арав ба түүнээс дээш хувийг дангаар болон холбогдох этгээдийн хамт эзэмшиж байгаа этгээд, тэдгээрийн эцсийн өмчлөгч хүн, эсхүл банкны бодлого, шийдвэр болон удирдлагад нөлөөлөхүйц хувьцаа эзэмшигч, түүний эцсийн өмчлөгч хүнийг;” гэж өөрчлөх



ДӨРӨВДҮГЭЭР БҮЛЭГ: БАНКНЫ УДИРДЛАГА, ЗОХИОН БАЙГУУЛАЛТ
34 дүгээр зүйл.Банкны гүйцэтгэх удирдлага
“34.2.2. банкны нөлөө бүхий хувьцаа эзэмшигч, төлөөлөн удирдах зөвлөлийн гишүүнтэй сонирхлын зөрчилгүй байх;” гэж өөрчлөн найруулах


4777777
ТАВДУГААР БҮЛЭГ: БАНКНЫ ХӨРӨНГӨ, ХЯНАЛТ ШАЛГАЛТ
36 дугаар зүйл.Банкны тухай хуулийн 36.13 дахь хэсгийг хасах



“5 дугаар зүйл. Энэ хууль хүчин төгөлдөр болохоос өмнө байгуулагдсан банк Банкны тухай хуулийн 36.1-д заасан шаардлагыг 2029 оны 12 дугаар сарын 31-ний өдрийн дотор хангасан байна.” гэж өөрчлөх



71 дүгээр зүйл.“Хуульд заасны дагуу Монгол Улсын Их Хурлаас соёрхон баталсан гэрээний дагуу нэгдэн орсон олон талт, гишүүдийнхээ хөгжлийг дэмжих зорилго бүхий олон улсын санхүү/хөгжлийн байгууллага аливаа банкны нөлөө бүхий хувьцаа эзэмшигч болоход Банкны тухай хуулийн 36.15 дахь хэсэг хамаарахгүй” гэж нэмэх



БАНКНЫ ТУХАЙ ХУУЛЬ /2010 оны шинэчилсэн найруулга/
НЭГДҮГЭЭР БҮЛЭГ: НИЙТЛЭГ ҮНДЭСЛЭЛ
3 дугаар зүйл.Хуулийн нэр томьёоны тодорхойлолт
3.1.2 дахь заалт.Банкны тухай хуулийн 3.1.2.е, 3.1.2.з дэх заалтыг хасах
БАНКНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛЬ /2021 он/
41 дүгээр зүйл.Монголбанк энэ хуулийн 5 дугаар зүйлд заасан шаардлагыг хэрэгжүүлэх зорилгоор дараах арга хэмжээг авна:” гэж нэмэх
Зүйлийг бүхэлд нь үнэлэх


[bookmark: _Toc120537591]
[bookmark: _Toc224231819]3. Ойлгомжтой байдал
Энэхүү шалгуур үзүүлэлтийн хүрээнд хуулийн төслийг боловсруулалтын хувьд Хууль тогтоомжийн төсөл боловсруулах аргачлалд заасан шаардлагыг хангасан эсэх, түүнчлэн хэрэглэх, хэрэгжүүлэх этгээдүүд хуулийг нэг мөр ойлгож хэрэглэх, хэрэгжүүлэх субъектүүдийн хувьд ойлгомжтой, логик дараалалтайгаар боловсруулсан эсэхийг шалгахын тулд хуулийн төслийг бүхэлд нь сонгон авч баталгаажууллаа.
[bookmark: _Toc224231820]ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ
Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон бөгөөд урьдчилан сонгосон шалгуур үзүүлэлтэд тохирсон аргачлалд тодорхойлогдсон дараах шалгах хэрэгслүүд байна.
	Д/д
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Банкны тухай хууль /2010 оны шинэчилсэн найруулга/
3 дугаар зүйл.  3.2.21 “гадаадын банк” гэж хувьцаа, хувьцаанд хамаарах үнэт цаасны 50 ба түүнээс дээш хувийг гадаад улсад бүртгэлтэй банк эзэмшдэг, Монголбанкны зөвшөөрөлтэйгөөр энэ хуульд заасан үйл ажиллагааг эрхэлдэг, ашгийн төлөө хуулийн этгээдийг.”
22 дугаар зүйл. Банкны нэгж байгуулах, үйл ажиллагаанд хяналт тавих

“22.4.Монголбанк нь гадаадын банк, гадаад улсын банкны салбар, төлөөлөгчийн газрын талаар дараах бүрэн эрхийг хэрэгжүүлнэ:
	22.4.1.банк, санхүүгийн тогтвортой байдлыг хангах, холбогдох хууль тогтоомжийг хэрэгжүүлэх зорилгоор өөрийн хөрөнгө, хөрвөх чадвар, төвлөрлийн эрсдэл, активын чанар, засаглалын болон бусад шаардлага тогтоох;
	22.4.2.хяналт шалгалт, албадлагын арга хэмжээг гадаад улсын банк, санхүүгийн хянан зохицуулагч байгууллагатай хийсэн харилцан ойлголцлын санамж бичиг, эсхүл хамтран ажиллах гэрээний дагуу хэрэгжүүлэх;
	22.4.3.энэ хуулийн 43, 48 дугаар зүйлд заасан хяналт шалгалтын арга хэмжээ авах;
22.4.4.аливаа гадаадын банк, гадаад улсын банкны салбарын активын хэмжээ нь банкны тогтолцооны нийт актив, эсхүл банкны тогтолцооны нийт өөрийн хөрөнгийн 33 хувиас дээш болсон тохиолдолд Монголбанк зохистой харьцааны тусгай шалгуур үзүүлэлт тогтоох.” гэж өөрчлөн найруулах
“27.6.Монголбанк гадаад улсын банкны салбар байгуулах зөвшөөрлийг дараах үндэслэлээр хүчингүй болгоно: 
 	27.6.1.салбарын үйл ажиллагааг зогсоох тухай эрх бүхий этгээд шийдвэр гарсан;  
Тайлбар: Эрх бүхий этгээд гэдэгт шүүх, гадаад улсын санхүүгийн хянан зохицуулах байгууллага, гадаад улсын банкны салбарын удирдлагыг ойлгоно. 
27.6.2.салбарыг байгуулсан гадаад улсын банкны компанийн хэвийн үйл ажиллагаа, төлбөрийн чадвар алдагдсан, эсхүл алдагдах гарцаагүй нөхцөл байдал үүссэн;  
27.6.3.салбар байгуулах зөвшөөрөл авахдаа хуурамч бичиг баримт бүрдүүлсэн нь тухайн салбар, нэгжийг бүртгүүлснээс хойш илэрсэн;  
27.6.4.энэ хуулийн 19.1.6-д заасан шаардлагыг хангахгүй болсон.” гэж нэмэх

36 дугаар зүйл.  36.1.Банкны эцсийн өмчлөгчийн дангаар, эсхүл холбогдох этгээдийн хамт эзэмших банкны хувьцаа, хувьцаанд хамаарах үнэт цаасны хэмжээ нь банкны системд нөлөө бүхий банкны хувьд нийт гаргасан хувьцааны 34 хувиас, бусад банканд нийт гаргасан хувьцааны 51 хувиас тус тус хэтрэхгүй байна.

	Зорилгод дүн шинжилгээ хийх

	2
	Практикт хэрэгжих боломж
	Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хууль /2021 он/
“ “41 дүгээр зүйл.Монголбанк энэ хуулийн 5 дугаар зүйлд заасан шаардлагыг хэрэгжүүлэх зорилгоор дараах арга хэмжээг авна:
41.1.Банкны тухай хуулийн 36.1-д заасан шаардлагыг хэрэгжүүлэх арга хэмжээг тусгасан төлөвлөгөөг банкны хувьцаа эзэмшигчдийн хурлаар хэлэлцэн батлуулж, 2026 оны 07 дугаар сарын 01-ний өдрийн дотор Монголбанканд ирүүлэхийг банканд даалгах;
41.2.Банкнаас ирүүлсэн төлөвлөгөөг хүлээн авснаас хойш 30 хоногийн дотор энэ хуулийн 2 дугаар зүйлд заасан журмын дагуу хянаж, хэрэгжүүлэхийг зөвшөөрөх эсхүл өөрчлөхийг шаардах;
41.3.Банк, банкны хувьцаа эзэмшигч, эсхүл банкны хувьцааг худалдан авах санал гаргасан этгээд нь Банкны тухай хуульд заасан шаардлага, шалгуурыг хангаагүй эсхүл банкны хувьцааг худалдан авах санал гаргасан этгээд саналаасаа татгалзсанаас төлөвлөгөөг хэрэгжүүлэх боломжгүй нь тогтоогдсон тохиолдолд энэ хууль болон Банкны тухай хуульд заасан тохирох албадлагын арга хэмжээг авах.”
 гэж нэмэх

“5 дугаар зүйл. Энэ хууль хүчин төгөлдөр болохоос өмнө байгуулагдсан банк Банкны тухай хуулийн 36.1-д заасан шаардлагыг 2029 оны 12 дугаар сарын 31-ний өдрийн дотор хангасан байна.” гэж өөрчлөх

“71 дүгээр зүйл.Хуульд заасны дагуу Монгол Улсын Их Хурлаас соёрхон баталсан гэрээний дагуу нэгдэн орсон олон талт, гишүүдийнхээ хөгжлийг дэмжих зорилго бүхий олон улсын санхүү/хөгжлийн байгууллага аливаа банкны нөлөө бүхий хувьцаа эзэмшигч болоход Банкны тухай хуулийн 36.15 дахь хэсэг хамаарахгүй.” гэж нэмэх

Банкны тухай хууль /2010 оны шинэчилсэн найруулга/
3 дугаар зүйл. 3.1.2 дахь заалт.Банкны тухай хуулийн 3.1.2.е, 3.1.2.з дэх заалтыг хасах

“3 дугаар зүйл. 3.1.12.“банкны нөлөө бүхий хувьцаа эзэмшигч” гэж банкны хувьцааны арав ба түүнээс дээш хувийг дангаар болон холбогдох этгээдийн хамт эзэмшиж байгаа этгээд, тэдгээрийн эцсийн өмчлөгч хүн, эсхүл банкны бодлого, шийдвэр болон удирдлагад нөлөөлөхүйц хувьцаа эзэмшигч, түүний эцсийн өмчлөгч хүнийг;” гэж өөрчлөх

34 дүгээр зүйл. “34.2.2.банкны нөлөө бүхий хувьцаа эзэмшигч, төлөөлөн удирдах зөвлөлийн гишүүнтэй сонирхлын зөрчилгүй байх;” гэж өөрчлөн найруулах

36 дугаар зүйл.Банкны тухай хуулийн 36.13 дахь хэсгийг хасах

	Практикт турших

	3
	Ойлгомжтой байдал
	Хуулийн төсөл бүхэлдээ
	Ойлгомжтой байдлыг судлах

	5
	Харилцан уялдаа
	Хуулийн төсөл бүхэлдээ
	Хуулийн төслийн уялдаа холбоог шалгах


Дээрх шалгах хэрэгслийн дагуу хуулийн төслийн үр нөлөөг дараах байдлаар үнэллээ.
[bookmark: _Toc224231821]4.1. Зорилгод хүрэх байдалд хийсэн үнэлгээ
Одоо үйл ажиллагаа явуулж байгаа 12 банкны хувь эзэмшлийн төвлөрлийг авч үзвэл цөөн тооны томоохон хувьцаа эзэмшигчдэд суурилсан бүтэцтэй, хувьцааны төвлөрөл өндөртэй бөгөөд хамгийн өндөр хувьцаа эзэмшиж байгаа эхний 3 хувьцаа эзэмшигчид нь тухайн банкныхаа хувь нийлүүлсэн хөрөнгийн дийлэнх хувийг эзэмшиж байна. 
Олон улсын байгууллагууд[footnoteRef:1], хөндлөнгийн мэргэжлийн зөвлөх байгууллагуудаас хийсэн тайлан, судалгаа нь банкны хувь эзэмшлийн төвлөрлийг бууруулах арга хэмжээг үргэлжлүүлэх, тус шаардлагын биелэлтийг хангахын тулд холбогдох хувь хэмжээг нэмэх, хэд хэдэн банканд нөлөө бүхий хувьцаа эзэмшихийг зөвшөөрөх, дотоодын банкуудыг гадаад улсад өмчийн хэрэгслээ бүртгүүлэх, гадаадын хөрөнгө оруулалт татах нөхцөлийг бүрдүүлэх зөвлөмжүүдийг өгсөн. Ингэх нь гадаад, дотоодын хөрөнгө оруулагчдын эрэлтийг нэмэгдүүлэх, хувьцаа эзэмшигчдийн тоо, төрөл, хяналтыг нэмэгдүүлэх ач холбогдолтой юм. [1:  Олон улсын валютын сангийн дүрмийн 4 дүгээр заалтын 2025 оны үнэлгээний 18, 22 дугаар хуудсууд. “Эрнст энд Янг” зөвлөх компанийн 2025 оны хараат бус тандан судалгаа] 

Банкны салбарын шинэтгэлийн хөтөлбөрийн хэрэгжилтийн талаарх банкуудын тайланд банкуудын хувь нийлүүлсэн хөрөнгийн төвлөрлийг бууруулах арга хэмжээ  нь олон улсын хөрөнгийн зах зээл, боломжит хөрөнгө оруулагчдаас хамааралтай байгаа бөгөөд хувь нийлүүлсэн хөрөнгийн хувьцаа эзэмшигчдийн төвлөрлийг нэгэн зэрэг богино хугацаанд бууруулах нь боломжит цөөн тооны хөрөнгө оруулагчдад болгоомжлол үүсгэх, шийдвэрээ гаргахгүй байх, улмаар эх үүсвэрээ хумих зэргээр банкны салбарын тогтвортой байдалд сөргөөр нөлөөлөх эрсдэлтэй болохыг өмнө дурдсан. Уг нөхцөл байдал өнөөдрийг хүртэл өөрчлөгдөөгүй байгаа нь хуулийн төслийн хэрэгцээг бататгаж байна.
Тодруулбал, банкуудын хувь эзэмшлийн төвлөрлийг 20 хувь болгохын тулд банкууд нийт 2.8 их наяд төгрөгтэй тэнцэх хэмжээний хувьцааг нээлттэй эсхүл хаалттай хүрээнд худалдах, гаргах шаардлагатай бөгөөд дотоодын хөрөнгийн зах зээлийн нийт үнэлгээ мөн улирлын хувьд 12.2 их наяд төгрөг, хоёрдогч зах зээлийн арилжааны хөрвөх чадвар сүүлийн 5 жилийн хугацаанд 1.6%-с 3.9% хооронд байгаагаас үзэхэд хэрэв банкууд богино хугацаанд их хэмжээний хувьцаа санал болговол зах зээлийн үнэлгээ, улмаар өөрийн хөрөнгийн хүрэлцээ огцом буурч тогтвортой байдалд нь сөргөөр нөлөөлөх эрсдэлтэйг Монголбанк онцолсон байна.
Түүнчлэн гадаад улсын хөрөнгийн биржид өмчийн хэрэгслээ бүртгүүлж, гадаадын хөрөнгө оруулалт татах замаар хувьцаа эзэмшлийн төвлөрлөө бууруулахыг банкууд эрэлхийлж байна. Үүнд банкны нэгдлийн толгой компаниар буюу банкны хувьцааны 50 болон түүнээс дээш хувийг эзэмшдэг хуулийн этгээдийн хувьцааг гадаад улсын биржид бүртгүүлэх замаар шинэ хөрөнгө оруулагч татах шаардлагатай тул хуулийн зохицуулалтыг олон улсад нийтлэг толгой компанийн бүтцийг зөвшөөрөх чиглэлээр өөрчлөх нь зүйтэй байна.
Энэ хүрээнд Банкны тухай хуулийн 36 дугаар зүйлийн 36.1 дэх хэсэгт нэмэлт, өөрчлөлт оруулж, банкны эцсийн өмчлөгч дангаар, эсхүл холбогдох этгээдийн хамт эзэмших банкны хувьцаа, хувьцаанд хамаарах үнэт цаасны хэмжээ нь системийн нөлөө бүхий банк бол нийт гаргасан хувьцааны 34 хувиас, бусад банканд нийт гаргасан хувьцааны 51 хувиас хэтрэхгүй байхаар хуулийн төсөлд тусгажээ.
Гадаадын банк Монгол Улсад  салбар, төлөөлөгчийн газраа байгуулах, дотоодын банкуудын нийт гаргасан хувьцааны 20 хүртэлх хувийг худалдаж авах замаар хөрөнгө оруулах боломжтой ч охин компани үүсгэн байгуулах боломжгүйгээс гадна гадаад улсын банкны салбарын үйл ажиллагаа, салбарыг татан буулгахтай холбоотой харилцааг нарийвчлан зохицуулаагүй. Эдгээр хүндрэл, бэрхшээл, тодорхойгүй байдлыг шийдвэрлэх зорилгоор Банкны тухай хуулийн 3 дугаар зүйлийн 3.1.21, 19 дүгээр зүйлийн 19.1.6 дахь заалтууд, 19.2, 22 дугаар зүйлийн 22.4, 27 дугаар зүйлийн 27.6, 36 дугаар зүйлийн 36.1 дэх хэсэгт нэмэлт, өөрчлөлтийг оруулсан байна. Мөн 36 дугаар зүйлийн 36.13 дахь хэсгийг хүчингүй болгохоор тусгажээ. 
[bookmark: _Toc224231822]4.2. Практикт хэрэгжих боломжид хийсэн үнэлгээ
Хувь эзэмшлийн төвлөрлийн шаардлагын биелэлтийг хангуулах, практикт хэрэгжих боломжийг нэмэгдүүлэх үүднээс Банкны тухай хуулийн 3 дугаар зүйлийн 3.1.2, 3.1.12 дахь заалтад өөрчлөлт оруулах, 34 дүгээр зүйлийн 34.2.2 дахь заалтыг өөрчлөн найруулах, 36 дугаар зүйлийн 36.13 дахь хэсгийг хүчингүй болгох, 2021 оны Банкны тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн 41, 5, 71 зүйлд нэмэлт, өөрчлөлт оруулахаар тусгасан байна.
Тодруулбал, банкны нөлөө бүхий хувьцаа эзэмшигчийг тодорхойлох босго хувьцаа хэмжээг нэмэгдүүлж Банкны тухай хуулийн 36 дугаар зүйлийн 36.15-т заасан хязгаарлалтад хамрагдах хөрөнгө оруулагчдын тоог цөөлөх, засаглалын сайн туршлагыг хэрэгжүүлдэг, гишүүн улс орны эдийн засгийн тогтвортой хөгжлийг дэмжих зорилго бүхий хөрөнгө оруулагчдыг хуулийн мөн хязгаарлалтыг хамааруулахгүй байх, хуулийн хүчин төгөлдөр мөрдүүлэх хугацааг хойшлуулж зохицуулалтын эрсдэлийг бууруулах, шууд бусаар эзэмшихийг хориглосон заалтыг хүчингүй болгож улмаар институцийн хөрөнгө оруулалтыг дэмжих чиглэлээр хуульд өөрчлөлт оруулах нь гадаад, дотоодын хөрөнгө оруулагчдын эрэлтийг нэмэгдүүлэх ач холбогдолтой байхаар байна.

	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Хуулийн төслийн зохицуулалтад үнэлгээ хийсэн байдал

	29.1.1. Монгол Улсын Үндсэн хууль, Монгол Улсын олон улсын гэрээнд нийцсэн, бусад хууль, үндэсний аюулгүй байдлын үзэл баримтлалтай уялдсан байх;
	[bookmark: _Toc518308381][bookmark: _Toc224231823]“Төрөөс мөнгөний бодлогын талаар 2020 онд баримтлах үндсэн чиглэл”-ийн 2.2-т “Банкны салбарын эрсдэл даах чадварыг нэмэгдүүлэх, зохистой засаглалын зарчим, олон нийтийн оролцоо, хяналтыг бий болгох зорилгоор хууль, эрх зүйн зохицуулалтыг бий болгож, системийн нөлөө бүхий банкны хувь эзэмшлийн төвлөрлийг бууруулах талаар банкуудыг хугацаатай үүрэгжүүлэх арга хэмжээг авна” гэж, “Монгол Улсын тогтвортой хөгжлийн үзэл баримтлал-2030”, “Монгол Улсын санхүүгийн зах зээлийг 2025 он хүртэл хөгжүүлэх үндэсний хөтөлбөр”-т банкны салбарын өөрийн хөрөнгийг нэмэгдүүлж, эрсдэл даах чадварыг сайжруулах хүрээнд системийн нөлөө бүхий банкуудыг хувьцаат компанийн хэлбэрт шилжүүлэх бодлого баримталж, хувьцааг хөрөнгийн бирж дээр арилжаалдаг болох эрх зүйн орчинг бүрдүүлэхээр заасан. Хуулийн төслийн зохицуулалтууд нь Монгол Улсын олон улсын гэрээнд нийцэх бөгөөд хүчин төгөлдөр мөрдөгдөж байгаа бусад хууль тогтоомжтой зөрчилдөх зохицуулалт агуулаагүй шаардлагыг хангасан байна.

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Уг шаардлагыг хангасан байна.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Уг шаардлагыг хангасан байна.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Уг шаардлагыг хангасан байна.

	29.1.5.зүйл, хэсэг, заалт нь хоорондоо зөрчилгүй байх;
	Уг шаардлагыг хангасан байна.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Уг шаардлагыг хангасан байна.

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Уг шаардлагыг хангасан байна.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журам;
	Уг шаардлагыг хангасан байна.

	29.1.9.шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлагын төрөл, хэмжээ, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, заалтыг хүчингүй болсонд тооцох, хасах заалт;
	Уг шаардлагыг хангасан байна.

	29.1.10.шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулсан байх;
	Уг шаардлагыг хангасан байна.

	29.1.11.хуулийн төсөл нь хуулийн зорилго гэсэн зүйлтэй байж болох бөгөөд зорилгод тус хуулиар хангахаар зорьж байгаа иргэний үндсэн эрх, бэхжүүлэх үндсэн зарчим, хүрэх үр дүнг тусгана.
	Хуулийн төсөл нь Банкны тухай хуульд нэмэлт, өөрчлөлт оруулах хуулийн төсөл бөгөөд Банкны тухай хуулийн зорилго, зарчимд нийцсэн болно.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Уг шаардлагыг хангасан байна.

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Уг шаардлагыг хангасан байна.

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Уг шаардлагыг хангасан байна.

	30.1.4.хүч оруулсан нэр томьёо хэрэглэхгүй байх;
	Уг шаардлагыг хангасан байна.

	30.1.5.жинхэнэ нэрийг ганц тоон дээр хэрэглэх.
	Уг шаардлагыг хангасан байна.



[bookmark: _Toc224231824]4.4. Хуулийн төслийн уялдаа холбоог шалгах үзүүлэлтийн хүрээнд хийсэн үнэлгээ
Хууль тогтоомжийн төслийн үр нөлөө үнэлэх аргачлалд заасан дараах асуултад хариулах замаар хуулийн төслийн уялдаа холбоог бүхэлд нь шалгахыг зорилоо.
	Д/д
	Асуулт
	Хариулт буюу дүн шинжилгээ

	1
	Хуулийн төслийн зохицуулалт тухайн хуулийн зорилттой нийцэж байгаа эсэх;
	Хуулийн төслийн зохицуулалт нь Банкны тухай  хуулийн 1.1-т заасан зорилтод нийцэж байна.

	2
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх;
	Хуулийн төслийн 2 дугаар зүйлд заасан Монгол Улсын Үндсэн хууль, Төв банк /Монголбанк/-ны тухай хууль, Компанийн тухай хууль, Үнэт цаасны зах зээлийн тухай хууль, Мөнгө угаах болон терроризмыг санхүүжүүлэхтэй тэмцэх тухай хууль, Зөвшөөрлийн тухай хууль, Хуулийн этгээдийн улсын бүртгэлийн тухай хууль, энэ хууль болон эдгээртэй нийцүүлэн гаргасан хуулийн төсөлд болон төслөөр зохицуулах харилцаанд хамаарна.

	3
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	Хуулийн төсөл нь Банкны тухай тухай хуульд нэмэлт, өөрчлөлт оруулах хэлбэрээр боловсруулагдсан тул хуулийн нэр томьёоны тодорхойлолттой бүрэн нийцэж байна. 

	4
	Хуулийн төслийн зүйлийн нэр тухайн зүйлд байгаа хэсэг, заалтын агуулгатай нийцэж байгаа эсэх;
	Хуулийн төслийн зүйлийн нэр тухайн зүйлд байгаа хэсэг, заалтын агуулгатай нийцэж байгаа болно.

	5
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байна.


	6
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардаагүй.

	7
	Хуулийн төсөлд тухайн хуулийн төсөл болон бусад хуулиас авсан  эшлэлийг зөв хийсэн эсэх;
	Хуулийн төсөлд тухайн хуулийн төслөөс болон бусад хуулиас эшлэл авсан зохицуулалтууд нь зөв хийгдсэн байна.

	8
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан зохицуулалт байхгүй байна.

	9
	Хуулийн төслийг хэрэгжүүлэх этгээдийг тодорхой тусгасан эсэх;
	Хуулийн төсөлд Монголбанк болон арилжааны банкны чиг үүргийг ялгамжтай тодорхойлж тодорхой тусгаж өгсөн.

	10
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Зөвшөөрлийн тухай хуульд тусгасан эсэх;
	Зөвшөөрлийн тухай хуультай нийцэж байгаа тул нэмж тусгах зохицуулалт шаардлагагүй.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгагдаагүй байна.

	13
	Хуулийн төслийн зүйл, заалт жендерийн эрх тэгш байдлыг хангасан эсэх;
	Хуулийн төслийн зүйл, заалт жендерийн эрх тэгш байдалд нөлөөлөх, холбогдох зохицуулалт агуулаагүй байна.

	14
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдаагүй байна.

	15
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	Хуулийн төсөлд авлига, хүнд суртлыг бий болгоход чиглэсэн заалт тусгагдаагүй байна.

	16
	Хуулийн төсөлд тусгасан хориглосон зохицуулалтыг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Тусгах шаардлагагүй.



[bookmark: _Toc224231825]ТАВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
[bookmark: _Toc224231826]5.1. Баримтжуулалт
Хуулийн төслийн үр нөлөөг үнэлэхэд ашигласан дараах баримт бичиг, мэдээлэл, тоо баримтыг цуглуулан үр нөлөөг тооцох ажиллагааны тайланд баримтжуулж хавсаргалаа.
1. Улсын Их Хурлын 2016 оны 19 дүгээр тогтоолоор баталсан “Монгол Улсын тогтвортой хөгжлийн үзэл баримтлал -2030
2. Улсын Их Хурлын 2019 оны 98 дугаар тогтоолоор баталсан “Төрөөс мөнгөний бодлогын талаар 2020 онд баримтлах үндсэн чиглэл”-ийн 2.2 дахь хэсэг;
3. Засгийн газрын 2017 оны 299 дугаар тогтоолоор баталсан “Монгол Улсын санхүүгийн зах зээлийг 2025 он хүртэл хөгжүүлэх үндэсний хөтөлбөр”
4. Банкны тухай хуульд нэмэлт, өөрчлөлт оруулах тухай хуулийн төслийн үзэл баримтлал, хуулийн төсөл;
5. Банкны тухай хуульд нэмэлт, өөрчлөлт оруулах тухай хуулийн төслийн талаарх танилцуулга.
[bookmark: _Toc224231827]5.2. Үнэлэлт, дүгнэлт
Банкны тухай хуульд нэмэлт, өөрчлөлт оруулах тухай хуулийн төслийг банкуудын хувь эзэмшлийн төвлөрлийг бууруулж, шинэ хөрөнгө оруулагчаар дамжуулан банкны зохистой засаглалыг сайжруулах, шат дараалсан хяналтын хэрэгжилтийг хангуулах, банкны төвлөрлийн эрсдэлийг бууруулж, хязгаарлалтыг мөрдүүлэх, өөрийн хөрөнгийн бүтэц, чанарыг сайжруулах, эрсдэл даах чадварыг нэмэгдүүлэх, банкны үйл ажиллагааны олон улсын стандартыг нэвтрүүлэх, банканд хувьцаа эзэмшигчдийн зүгээс тавих хяналтыг нэмэгдүүлэх, хил дамнасан банкны үйл ажиллагааг бий болгох, гадаадын хөрөнгө оруулалтыг татах, улмаар банк, санхүүгийн салбарын тогтвортой байдлыг хангах эрх зүйн орчныг боловсронгуй болгох зорилготойгоор боловсруулсан байна.
Хуулийн төслийн үр нөлөөг “Хууль тогтоомжийн төслийн үр нөлөөг үнэлэх аргачлал”-ын дагуу үнэлэхэд Банкны тухай хуульд нэмэлт, өөрчлөлт оруулах тухай хуулийн төсөл нь хуулийн төслөөр тавьсан зорилгодоо хүрэх боломжтой, хуулийн төсөл боловсруулах шаардлагад нийцсэн байдлаар боловсруулагдсан байна.

